
Ataataasut inatsisitigut inissisimanerat pillugu § 37 naapertorlugu apeqqummut 
nr. 2018- 97 -mut akissut 

Asasara Niels Thomsen 

Qujanaq apeqqutinnut. 

lIaqutariit inatsiseqartitaanerannut suliassaqarfik Isumaginninnermut Inatsisinillu 
Atuutsitsinermut Naalakkersuisoqarfiup ataaniippoq, naligiissitaanermullu suliassaqarfik 
massakkut Peqqissutsimut llisimatusarnermullu Naalakkersuisoqarfiup ataaniilluni. 
TaamaaUumik Isumaginninnermut Inatsisinillu Atuutsitsinermut Naalakkersuisoqarfik 
Peqqissutsimut lIisimatusarnermullu Naalakkersuisoqarfimmut § 37 naapertorlugu 
apeqqutip akineqarnissaanut qinnuiginnissimavoq. 

1. Angajoqqaat avittussanngortut assortuussutigigajuttarpaat kiap sorliup 
angajoqqaatut oqartussaaneq tigussaneraa. Pisartut tamakku 
eqqarsaatigalugit aalajangiisarnerit qarnormita agguataaqqappat? Pisuni 
qanoq amerlatigisuni: Angajoqqaat tamarmik oqartussaanermik 
tunineqartarpat? Anaanaq angajoqqaatut oqartussanngortinneqartarpa? 
Ataataq angajoqqaatut oqartussanngortinneqartarpa? 

Apeqqutip taassuma akinissaanut Isumaginninnermut Inatsisinillu Atuutsitsinermut 
Naalakkersuisoqarfiup Kalaallit Nunaanni Eqqartuussiviit ilassuteqarnissaat 
siunertaralugu attaveqarfigisimavaa, taakkumi angajoqqaat 
isumaqatigiissinnaajunnaaraangata angajoqqaatut akisussaaneq pillugu apeqqut 
aalajangiiffigisarmassuk. 

Kalaallit Nunaanni Eqqartuussiviit ima akissuteqarput: 

"Angajoqqaatut akisussaanermik suliat pillugit paasissutissat piumasarineqartut suli 
qarasaasiatigoortumik eqqartuussivimmi pi/ersinneqarsimanngillat. 

Paasissutissat piumasarineqartut naniniarlugit eqqarfuussiviit tamarmik namminneerlutik 
suliat tigussaasut tamarluinnaasa misissuiffiginissaat pisariaqassaaq. 
Piffissartornartorujussuussaaq. massakkullu taanna piffissaq piginngi/arput. 
Kisitsisitigulli paasissutissat soqutiginarmata. piffissami ungasinnerusumi 
misissorumaarparput. " 

2. Apeqqummut 1-mut akissutit tunngavigalugit Naalakkersuisunut 
nalileqquneqarpoq, naapertuilluartumik agguaaneq pisarnersoq, suiaassutsit 
assigiimmik pineqarnissaannut anersaaqarneq tunngavigalugu? 

Peqqissutsimut lIisimatusarnermullu Naalakkersuisoqarfik apeqqummut 2-mut 
akissummut ilassuteqarpoq . Imatullu akissuteqarput: 

"Apeqqummi 1-imi akissutit tunngavigalugit kisitsisitigut paasissutissaateqannginneq 
pissutigalugu, arna t angutillu akornanni naapertuilluartumik agguaassisoqartarnersoq 
Naalakkersuisunit naliliiffigineqarnissaa periarfissaqanngilaq. § 37 naapertorlugu 
apeqqummut 2018-81-mut akissuteqaat, ataatat kisimiittut atugaat pillugit Partii 
Naleqqamiit apeqqutigineqartut, Naalakkersuisut innersuussutigissavaat. 

3. Naalakkersuisut suliamut tunngatillugu alia nik soqutiginaateqarsinnaasunik 
paasissutissiisinnaappat? 

Angajoqqaatut oqartussaassuseqarneq pillugu inatsit Kalaallit Nunaanni 2016-imi 
atuutilerpoq. Angajoqqaatut ataatsimoorluni akisussaaneq inatsimmi ersarissumik 
tunngaviuvoq. 

Angajoqqaatut oqartussaassuseqarneq pillugu sulianik takkuttoqartillugu, angajoqqaatut 
oqartussaassuseqarnermik tigusinissami iIIuatungeriit isumaqatigiinngitsillugit, 
inatsisitigut anaanaasut ataataasulluunniit annerusumik iluaquserneqarnissaanik 
aalajangersakkamik peqanngilaq, inatsimmi assigiinngisitsinissamik 
malittarisassaqanngimmat. Ataataasoq anaanaasorluunniit angajoqqaatut 
oqartussaassuseqassanersoq eqqartuussiviup aalajangertarpaa. 

